Класс 7
Дәрес темасы  Хәзерге заман хикәя фигыль
Дәреснең өйрәнелә торган темада тоткан урыны ____________

Дәреснең максаты: 
Хәзерге заман хикәя фигыль турында белемнәрен киңәйтү һәм  тирәнәйтү.             

Дәрес тибы ___яңа белем һәм күнекмәләр формалаштыру
Җиһазлау _дәреслек, ноутбук, проектор, презентация
Планлаштырылган нәтиҗә
Предмет 
Хәзерге заман хикәя фигыльне дөрес язу, башка заманнардан аера белү, аларны сөйләмдә дөрес куллана белү күнекмәләрен үстерү 
Метапредмет 
мөстәкыйль рәвештә теманы, куелган проблеманы ача белү, фикер йөртү ; үз фикерен дәлилли белү, тормыштан мисаллар китерү; кагыйдә, күрсәтмәләрне истә тоту һәм аларга ияреп гамәлләр кылу; 
Шәхескә кагылышлы 

Туган ягыбызга мәхәббәт хисләре тәрбияләү, гражданлык хисләре формалаштыру
Метод һәм алымнар:  укытучы сүзе, сорау-җавап, аңлатмалы-күрсәтмәле, өлешчә эзләнү, сингапурча укыту методикасы, дәреслектән күнегүләр эшләү, карточкалар буенча эш. 

ДӘРЕС БАРЫШЫ

I. Оештыру. 
Максат: дәрескә уңа психологик халәт булдыру;
Барчабызга да хәерле көннәр теләп, дәресебезне башлыйбыз
II. Белемнәрне актуальләштерү 
Максат:_фигыль сүз төркеме буенча белемнәрне барлау
Укучыларга бирем: алда яткан битләрдә кояш рәсеме ясалган, кояшның уртасына фигыль дип язу(чәче озынрак укучы яза). Кояшның нурлары саен фигыль белән бәйле бер төшенчә язарга. Мәс. Заман, зат-сан, юнәлеш һ.б
Җаваплар тыңлана. өстәмә сораулар бирелә.
Нәтиҗә Фигыль сүз төркеме турында сезнең белемнәр күп икән.
III. Дәрескә максат һәм бурычлар кую. Укучыларның уку эшчәнлеген мотивлаштыру
Максат: укучылардан дәрескә УМ билгеләтү.

Экраннан видеоязма карау. Проблемалы сорау. Видеоязманы карагач, нинди фигыльләр язып ала алабыз. 
әңгәмә Вакыт бирелә. Видеоязма нәрсә турында? Туган ягыбыз, Азнакаебыз турында, 
· безнең шәһәребез елдан-ел үсә, матурая. Яңа корылмалар, спорт сарайлары барлыкка килә. Безнең өчен яшь буын өчен уңайлыклар артканнан-арта бара.

Тактада укучылар әйткән Фигыльләрне язу.

Баралар, сөйли, җавап бирә, тыңлыйлар, укыйлар, яна, йөгерәләр, йөри, ага 
Исә, оча, йөри, яна, көрәшәләр, уйныйлар, ясыйлар, сөйли, чабыша

әлеге Фигыльләр нинди сорауга җавап бирәләр? Нинди заманда кулланылган?

Нәтиҗә.Димәк бүгенге безнең тема :хәзерге заман хикәя фигыль 

Яңа белемнәрне үзләштерү
Максат:_Хәзерге заман хикәя фигыль турында белемнәрне тирәнәйтү, аның ясалышын, мәгънәләрен ачыклау.
Дәфтәрләрдә число, тема язу.
Тактада язылган Фигыльләрнең ясалышын тикшерү, нәтиҗә ясау. Тамырны билгелибез Мәсәлән: ис-ә, оч-а, йөр-и, ян-а, көрәш-ә, уйна+ый, яса+ый, сөйлә+и, чабыш+а 

Нәтиҗә ясыйбыз х.з.х.ф. нинди кушымчалар ярдәмендә ясала?

· -а/-ә, -ый/-и

Кайчан –а/-ә кушымчасы ялган?

-нигезе тартыкка беткән фигыльләргә һәм у, й, и авазларына мәс. Шу+а, ту+а, ки+ә, той+а-тоя, җәй+ә - җәя.
Кайчан –ый/-и ялгана?
Сузыкка беткән нигезләргә, ул сузык исә төшеп кала.

М. Эшлә+и – эшли

әйдәгез хәзер х.з.х.ф.нең юклык формасын ясап карыйк.

Эшли – эшләми, укый – укымый

Нәтиҗә х.з.х.ф.юклык төре мый-ми кушымчалары ярдәмендә ясала

Презентациядән кагыйдәне укыту.
IV. Яңа белемнәрне үзләштерүне беренчел тикшерү
Максат: өйрәнгән белем һәм күнекмәләрне тикшерү 
Һәр партада фигыльләр язылган карточкалар ята. Бирелгән Фигыльләрдән х.з.х.ф. ясап язарга, кушымчаларның астына сызарга.
Сат, укы, эшлә, борчы, ту, кара, уйна, уян, киме, дулкынлан, серләш
Сата, укый, эшли, борчый, туа, карый, уйный, уяна, кими, дулкынлана, серләшә

Нәтиҗә.
Физминутка. Һәрбер партага бер Фигыль язылган карточка бирелә, шуны пантомимо итеп күрсәтергә

· Бии, сикерә, йөри,  казый, йөзә, ашый, гимнастика ясый, оча, йөгерә, бокслаша, җиләк җыя

Һәрбер партаның нәрсә эшләгәнен белергә тиешләр.
V. Яңа белемнәрне ныгыту
Максат: х.з.х.ф. юклык төрен табарга өйрәтү.

Барыбыз да дәреслектәге 70 нче күнегүне эшләү.

1) Мәкальләрне уку, х.з.х.ф кулланылганнарын гына уку. Сорау хикәя ф-нең формасын бигеләргә(юклыкта) нинди кушымчалар ярдәмендә ясала.

2) Өч мәкальне дәфтәрләргә язу.
Максат: х.з.х.ф.не башка фигыль төркемчәләреннән аера белергә өйрәтү.
· Сезгә кәгазьләрдә 4 сүз  язарга кирәк. Шуның 3 се  - хәзерге заман хикәя фигыль, ә 1 се  -  фигыльнең башка төркемчәсе булсын. Башка сүз булса да ярый. Ул артык сүз була. 

· Бу артык сүзне дәфтәргә язып куйдык. Партнерлар белән кәгазьләрне алмаштык, андагы артык сүзне дә дәфтәргә язып куйдык. 

· Сезнең 2 артык сүз килеп чыкты. 

Бурыч: Укучыларны сөйләм активлыгына кертеп, аларның игътибарын туплау, хәзерге заман хикәя фигыльнең грамматик билгеләрен истә калдыру. 

2. Тест эшләү

Белемнәрне тикшерү өчен тест

1. Хәзерге заман хикәя фигыль нинди сорауларга җавап бирә ?

   а) нишли?  нишләми?

  б)   нишләр? нишләмәс?

  в) нишләгән? нишләмәгән?

2. Фигыль нигезе тартык авазга яки [у] авазына тәмамланса ...
а) хәзерге заман хикәя фигыль –и/-ый кушымчасы ялганып ясала,

б) хәзерге заман хикәя фигыль –а/-ә кушымчасы ялганып ясала

в) хәзерге заман хикәя фигыль –ар/-әр кушымчасы ялганып ясала,
3. Фигыль нигезе сузык авазга тәмамланса ...

а) хәзерге заман хикәя фигыль –и/-ый кушымчасы ялганып ясала,

б) хәзерге заман хикәя фигыль –а/-ә кушымчасы ялганып ясала

в) хәзерге заман хикәя фигыль –ар/-әр кушымчасы ялганып ясала,
4. Хәзерге заман хикәя фигыльнең юклык формасы нинди кушымчалар ялганып ясала?

а) –ма/-мә

б) –мый/ми
в) –мас/-мәс
5. Хәзерге заман хикәя фигыльләрдән генә торган рәтне билгеләгез.
а) кара, эшли, керер
б) килде, эшләми, укый
в) килә, эшли, керми

   Дөрес җаваплар:

1-а

2-б

3-а
4-б
5-в
VI. Өй эше турында мәгълүмат, аны үтәү буенча күрсәтмә бирү

Максат: укучыларга өй эшен аңлатып бирү
Әдәби әсәрләрдән 1 гр -  х.з.х.ф. кергән 4 җөмлә язып алырга, фигыль нигезен күрсәтергә
2 гр- 75 нче күнегү
VII. Рефлексия 
Максат: дәрестә өйрәнгәннәрне йомгаклап күрсәтү
Без нинди максат куйган идек?

Нәрсәгә ирештек?

Билгеләр кую, тест билгеләре һәм телдән җаваплар исәпкә алына.

	бии
	сикерә

	гимнастика ясый
	җиләк җыя

	бокслаша
	тыпырдый

	оча
	йөгерә

	йөзә
	ашый

	йөри
	казый


